
Pou Piblikasyon Imedyat: 11 oktòb 2013 

GOUVÈNÈ CUOMO PREZANTE GWO PERYOD PEYIZAJ OTON NAN ETA NEW YORK  

 

Fè Esperyans Bi Bèl Peyizaj Otòn Pandan Lon weekend sa 

 

Pran Metro-North Railroad la ak LIRR for Pwogram Otòn Mwa sa  

 

Gouvènè Andrew M. Cuomo te ankouraje jodi a Nouyòkè ak vizitè ki pap viv nan eta a jwi lon wikenn 

Colombus day a pou yo vizite yon pak eta a oubyen evenman lokal ak fè esperyans koulè eklatan otòn yo 

atravè Eta New York. Koulè otòn yo pral nan pik yo wikenn sa nan anpil pati nan Eta a, san bliye rejyon 

Chautauqua-Allegheny, Sant New York, ak Capital-Saratoga, ak lòt rejyon koulè pi bèl yo kap parèt nan 

rejyon Catskills ak Finger Lakes yo. 

 

“Otòn se yon bèl epòk pou esplore bèl nati Eta New York,” te deklare Gouvènè Cuomo. “Apati wout ray 

ak bèl panorama nan Adirondacks yo ak montay nan Hudson Valley a rive nan bato sou Erie Canal ka, 

epòk ane sa ofri vi spektakilè ak vwayaj nan tout rejyon eta a. Pandan wikenn konje sa, lè koulè peyizaj 

yo ap nan pik yo, m ankouraje Nouyòkè ak vizitè yo pou yo ale nan pak eta a epi fè esperyans bote 

natirèl san parèy New York gen pou l ofri.” 

 

Antanke youn nan premye eta agrikòl nasyon an, New York chaje ak tou selebrasyon rekòt pou tout 

bagay depi nan pòm rive nan sitwouy, san bliye festival diven konplete ak foulaj rezen. Menm lè pa gen 

okenn festival ofisyèl kap fèt, li fasil pou okad fwi pou ranmase oumenm ak chan sitwouy, anpil ak zoo 

pou timoun, labirent mayi estraòdinè, fwen ak atizana, pandanke moun ki renmen manje ak bwè diven 

ka swiv pis diven, byè ak fwomaj epi apresye dine ki fèt ak manje ki soti nan fèm chèf zòn lan kwit ak 

resèt li envante ak rekòt sezon an. 

 

Gouvènè a te ankouraje Nouyòkè ak vizitè pou yo fè esperyans peyizaj otòn eta a ak sis pwogram ki gen 

kòm tèm sezon otòn lan lè y ap pran MTA: 

 

• LIRR pou ale Montauk Chowder Contest | 12-13 oktòb 

• Metro-North pou ae NYS Sheep & Wool Fest | 20 oktòb 

• LIRR pou ale Oyster Festival | 19-20 oktòb 

• LIRR pou ale Port Jefferson Harvest Fest | 27. oktòb 

• Metro-North pou ale Dutchess Harvest Weekends 

• Metro-North pou ale Walkway Over the Hudson 

 

Dekouvri bote natirèl la nan pwent Long Island al Long Island Rail Road’s Montauk Village Package la. 

Wikenn sa se Montauk’s Famous Clam Chowder Tasting Contest, kote ou pral  enjoy dekòtikaj paloud 

ak zwit, seyans goute byè ak diven, bon manje, mizik layv, mache agrikòl, kous timoun, kawousèl, kous 

kwab selèb. Yon kous taksi byen kout apati LIRR la, yon pwomnad atravè Montauk Village pèmèt ou fè 

esperyans magazen, restoran, pak, pis, plaj, gòf ak pèch san parèy - se tankou ou te nan paradi! Anbans 

rilaks Montauk la pral fè ou tounen plizyè fwa ankò. Pou jwenn plis enfòmasyon sou konkou an, rele 

631-668-2428. Pou jwenn plis enfòmasyon sou kijan pou rive la, ale sou  http://www.mta.info/lirr epi 

klike sou “Deals & Getaways” nan fen paj la. 

 

New York State Sheep and Wool Family Festival kap fèt dimanch 20 oktòb la, rale plizyè vizitè nan vilaj 

Rhinebeck. Epi se pa mouton, lama, alpaga, ak fib koupe dwè ki gen isit la sèlman. Pran Metro-North’s 

One-Day Getaway pou wè 300 atis fib ak atizana agogo, demonstrasyon elvaj chèv ak mouton ak konkou 

chyen bèje, bon manje ak mizik, yon zoo pou timoun, labirent mayi, ak lòt aktivite pou timoun, plis 

konpetisyon Punkin'Chuckin' lan. Pou wè tout detay yo, ale sou http://www.sheepandwool.com oubyen 

rele 845-876-4000. Pou jwenn detay sou fòfè vwayaj Metro-North la, ale sou http://www.mta.info/mnr 

epi klike sou “Deals & Getaways” sou kote dwat paj la. 

 

Pi gwo fwa ki fèt bò dlo nan lari Long Island lan, Oyster Festival in Oyster Bay, ap fèt talè la nan dat 19 

ak 20 oktòb. Li gen yon gwo kantite zwit ak fwidemè, konpetisyon manje zwit yo lejandè, epi gen 23 

machann manje ki la pou satisfè tout grangou. Vizite 150 kyòs a ak atizana,  asiste pèfòmans mizikal, epi 

esplore bato wo yo ak lòt cho bò dlo. LIRR a rann li fasil pou rive nan festival la ak yonfòfè  ki gen ladann 

ray vwayaj ale retou pou ale ak soti nan Oyster Bay Station, tikè pou twa zwit gratis sou mwatye-kokiyaj 

pou granmoun yo ak rantre gratis nan Slide la pou timoun yo. Pral gen Bis navèt apati Syosset Station, sa 

kap rann evenman an aksesib apati  lès  Port Jefferson Branch. 

 

Port Jefferson sou Long Island se yon kominote ak bèl panorama sou pò a kote you ka manje yon bon 

dine rafine oubyen rilaks ak magazen san parèy ak rabè sou pri  LIRR yo. 3yèm Festival Rekòt ki fèt chak 

ane a ap rive n an dat 27 oktòb la! Li pral gen ladann yon pwomnad epouvantay sou East Main Street, 

yon konpetisyon goute soup fwidemè, dekorasyon sitwouy, atizana, skilti bwa, parad bèt vè 2:00pm ak 

plis ankò. Fòfè LIRR la gen ladann rail vwayaj ale retou soti nan Port Jefferson Station, de fil Lindy’s Taxi 

ak yon LIRR Port Jeff Deals Coupon, kap sèvi kot machann kap patisipe yo. 

 

Metro-North ak Konte Dutchess reyini ansanm pou kreye kèk wikenn spesyal pou fete rekòt, etablisman 

diven nan zòn lan, mache fwomaj ak ranmasaj pòm.  Chwazi navèt Dutchess County Farm Fresh Link la 

nan Poughkeepsie Station kap fè stòp nan Fishkil Farms, pou yon fè pwòp esperyans rekòt pa w, fwen ak 

mache agrikòl kote ou pral jwenn pwodui òganik tankou legim ki fèt lakay, ze fre, sid prese ak plis ankò. 

Annapre se sou senpatik Vilaj Millbrook la, kote gen anpil restoran, magazen kado ak magazen antikite. 

Twazyèm stòp ou se yon chan rezen lokal. Answit, se sou Sprout Creek Farm, yon modèl agrikilti dirab yo 

konnen pou fwomaj atizanal li yo. Pou jwenn plis enfòmasyon sou stòp itinerè sa yo ak lòt destinasyon 

agrikòl ak kilinè atravè Konte Dutchess County, tanpri ale sou http://www.dutchesstourism.com 

 

Kèk fwa pi bèl atraksyon ak esperyans yo gratis! New York’s Walkway Over the Hudson State Historic 

Park se pon pyeton ki pi long ak pi wo ki genyen nan lemonn, 1,28 mil, 212 pye anwo Hudson River a ak 

jis kèlke minit soti apati Metro-orth’s Poughkeepsie Station . Panorama Catskill Mountains ak Hudson 

River nan Walkway gen yon vi spektakilè nan nenpòt sezon. Pou jwenn plis enfòmasyon, vizite 

http://walkway.org oubyen http://nysparks.com. 

 

Pou jwenn plis lide vwayaj atravè eta a, itinerè espesifik, evanman nan zòn lan ak menm yon tablo 

chanjman fèy nan tout eta, ale sou, Fallgetaways.iloveny.com. 

 

Bote otòn nan New York ka kaptire atravè 11 rejyon vakans nan eta a. 

 

Rejyon Capital-Saratoga 

Nan rejyon Capital-Saratoga, obsèvatè peyizaj nan kominote ki nan Konte Fulton  Northville ak Benson 

prevwa pik nan kondisyon pik ki fenk pase ak 90-100 pousan chanjman koulè pandan wikenn lan, ak 

koulè modere rive nan koulè otòn wouj vif, oranj ak jon, espesyalman nan elevasyon ki ba yo. Chanjman 

koulè tout kote nan Konte Rensselaer. Gen plis koulè nan pati lès ak nò konte a, ansanm ak plis fèy ki 

tonbe. Koulè dominan gen ladann koulè viv wouj, oranj ak jon Konte Saratoga pral nan pik li wikenn sa 

ak 80 pousan chanjman koulè, ak yon eklatman wouj, oranj fonse ak jone vif kap kreye yon akansyèl 

koulè otòn eklatan. Obsèvatè fèy nan Konte Schenectady prevwa y ap prèske rive nan kondisyon pik yo 

ak anpil fèy jon ak wouj eklatan. Nan Konte Albany, obsèvatè nan Thacher Park nan Helderbergs prevwa 

fèy ap nan pik yo ak dominans fèy wouj ak jon eklatan.  

 

Sant New York  

Nan Sant New York, obsèvatè peyizaj nan sid Konte Herkimer espere preske pik konplè chanjman fèy 

pandan wikenn lan ak kondisyon pik ak koulè dominan wouj, jon ak lò. Obsèvatè Konte Oneida ap tann 

tou kondisyon pik (ansanm ak kèk zòn pik pase nan rejyon nò konte a), ak fèy oranj, amb, lò ak bwonz ki 

gen briyansmodere ak jon wouj eklatan. Nan Konte Chenango, pi fò fèy pral chanje koulè pandan 

wikenn sa. Chèche pakèt fèy jon vif, wouj eklatan ak oranj dife. Konte Otsego pral nan pik li tou pandan 

wikenn sa, ak kèk zòn ki gen pik pase, lapli ak van sou tout sezon an. Pik peyizaj la pral rive nan zòn 

Greater Binghamton nan wikenn sa ak 70-75 pousan chanjman koulè ak ton otòn jon, oranj ak wouj vif 

Nan Konte Madison, obsèvatè peyizaj ki baze nan Morrisville swete yon pik prèske maksimòm peyizaj ak 

65 pousan chanjan koulè ak yon bèl demonstrasyon fèy jon ak oranj vif, ansanm ak ti koulè wouj. 

 

Rejyon Chautauqua-Allegheny 

Peyizaj nan rejyon Chautauqua-Allegheny an pral ale pik prèske maksimòm nan pik pase wikenn sa. Nan 

Allegany State Park nan Konte Cattaraugus apeprè 90 pousan fèy yo pral chanje pandan wikenn lan. 

Chèche zòn ki nan feyaj prèske nan pik yo, pik ak pik pase Anpil nan fèy yo ki te chanje semèn pase te 

tonbe deja nan lapli semèn sa, sa ki kite fèy vèt ki pi di sou pye bwa yo.  Kèk nan fèy sa yo ap chanje. Nan 

Konte Cattaraugus, Little Valley obsèvatè peyizaj swete pou 85 pousan chanjman koulè ak koulè sonb 

jon, wouy ak oranj. Gwo van jete majorite fèy yo Nan Konte Chautauqua, obsèvatè peyizaj swete pik 

prèske maksimòm peyizaj wikenn sa ak 50 pousan chanjman koulè ak yon melanj oranj ak fèy wouj.  

 

Rejyon Finger Lakes 

Nan rejyon Finger Lakes, Konte Tioga pral genyen peyizaj pik wikenn sa ak 80 pousan chanjman koulè ak 

fèy jon, oranj, ak vèt ki gen yon briyans modere. Konte Cortland ak Livingston pral nan pik wikenn sa tou. 

Obsèvatè peyizaj Konte Chemung nan Elmira ap tann pik peyizaj prèske maksimòm k 85 pousan 

chanjman koulè ak fèy oranj, wouj ak jon. Konte Seneca pral tou nan prèske pik ak 75 pousan chanjman 

koulè ak ti koulè vif jon, wouj, mov ak oranj. Ou pral jwenn peyizaj nan prèske pik maksimòm nan Konte 

Cayuga, kap tann 75 pousan chanjman koulè ak fèy jon, oranj, lò ak wouj eklatan.  Obsèvatè fèy nan 

Syracuse, nan Konte Onondaga, ap tann 50-60 pousan chanjman koulè pandan wikenn lan, men ak anpil 

fèy van jete yo espere kondisyon pik. Obsèvatè nan Konte Tompkins ki baze nan Ithaca ap tann 

chanjman amwatye pandan wikenn lan ak 50 pousan tranzisyon koulè ak fèy jon, mawon, wouj ak vèt ki 

gen briyans modere.  

 

Konte Wayne ap tann 45-50 pousan chanjman koulè fèy jon, oranj ak wouj ki gen briyans modere. Nan 

Konte Ontario, tann 50 pousan chanjman koulè ak yon bèl palèt koulè dore ak Bougundi. Konte Monroe 

ak Rejyon Greater Rochester a prevwa kondisyon pik prèske maksimòm pou wikenn lan ak ant 40-50 

pousan chanjman koulè ak koulè dominan jon ak wouj. Konte Steuben pral nan prèske pik maksimòm ak 

50-60 pousan chanjman koulè ak fèy jon vif akonpaye ak eklatman oranj ak wouj san.  

 

Rejyon Thousand-Islands Seaway 

Nan rejyon Thousand Islands-Seaway a, tann kondisyon pik wikenn sa nan Konte Jefferson kote obsèvatè 

peyizaj nan Alexandria Bay prevwa chanjman prèske konplè fèy ak yon bèl melanj fèy jon, oranj ak wouj. 

Nan Konte St. Lawrence y ap tann 90 pousan chanjman koulè pandan wikenn lan ak kondisyon pik pase 

sèlman ak koulè oranj, wouj ak jon dominan. Nan Konte Oswego, forè toufi nan ba pati rejyon an 

kontinye transfòmasyon chak ane yo, epi dwe rive amwatye pik prèske maksimòm pandan wikenn lan.  

 

Rejyon Adirondacks 

Nan rejyon Adirondacks yo,pik prèke maksimòm ak pik peyizaj ap vini nan sid Konte Warren. Chèche koulè 

eklatan  jon ak oranj, ak ti koulè wouj ak wouy. Rès konte a pral nan pik pase nan wikenn lan. Nan Konte 

Essex, obsèvatè peyizaj nan Crown Point ap tann kondisyon pral soti an jis milye rive prèske maksimòm pik, 

depandan elevasyon an. Nan Old Forge, kondisyon pou kounye a se pik pase ak kèk fèy jon, lò ak mawon 

wou ki rete Whiteface Mountain nan Wilmington ak Lake Placid pral yo chak nan pik pase.  

 

Rejyon Catskills 

Nan rejyon Catskills, Konte Sullivan pral nan pik pandan wikenn sa ak chanjman prèske konplè fèy ak koulè 

koupe souf oranj, ak wouj aksanm ak jon koulè lò. Chèche pik peyizaj nan Konte Ulster, kote lapli ak van ap 

fè dega. Wikenn sa pral petèt dènye chans sezon an pou fè esperyans pi bèl koulè konte a. Fèy oranj klere, 

lò, wouj ak jon abondan dapre abondan nan Belleayre Mountain ak nan Saugerties. Vil Highmount, Pine 

Hill, Phoenicia ak Mount Tremper yo pral wè pik peizaj ak anpil ti koulè wouj, oranj ak lò.  

 

obsèvatè peyizaj nan vil Catskill nan Konte Greene vil Catskill  espere sèlman pik pase nan wikenn lan ak 

ti koulè dominan wouj,jon ak oranj vif. Obsèvatè ki baze nan Lanesville ap tann pik nan pik peyizaj pase 

ak fèy anb, jon, lò, mov ak wouj. Yo rapòte nan Tannersville ak Hunter kounye a se pik pase. Konte 

Delaware pral pik pase.  

 

Rejyon Hudson Valley 

Yo espere anpil pik prèske makzimòm rive nan pik peyizaj nan Hudson Valley a wikenn sa. Nan Konte 

Ulster, obsèvatè ki baze nan Highland ap tann 80 pousan chanjman fèy pandan wikenn lan ak bèl fèy 

wouj kwamoizi ak jon eklatan. Nan vil Shawangunk Mountain High Falls, New Paltz ak Gardiner tout 

palèt otòn eklatan ak fèy lò vif, oranj eklatan, jon vif klere and wouj dife. Konte Columbia pral nan pik 

prèske maksimòm ak 70-95 pousan chanjman koulè ak fèy jon ak oranj melanje ak kè wouj fonse. 

Obsèvatè Konte Rockland nan Bear Mountain State Park ap tann pik peyizaj amwatye oubyen nan 

prèske maksimòm wikenn sa ak 75 pousan chanjman koulè, ak fèy oranj ak jon, ansanm ak kèk ti koulè 

wouj. Nan Goshen, peyizaj pral nan prèske pik maksimòm ak 75 pousan chanjman ak fèy wouj, jon, 

diven, kwiv, sitwon, pèch lò ak oran eklatanj. Konte Dutchess projte divès kantite chanjman koulè, 

depandan kote a. Zòn sou Hudson River a pral nan chanjman amwatye pandanke lòt zòn pral nan pik 

prèske maksimòm.  

 

Rejyon Greater Niagara 

Nan rejyon Gran Niagara, obsèvatè peyizaj nan Buffalo pwojte 40-45 pousan chanjman koulè alòske plis 

ti koulè oranj kòmanse parèt. Kèk zòn pre Buffalo toujou genyen kèk koulè vèt ak lò ak jon. Nan Konte 

Niagara, obsèvatè Niagara Falls ap tann 50 pousan chanjman koulè ak ti koulè wouj ak oranj dominan. 

Konte Wyoming pral tou nan chanjman amwyatye  

 

Long Island ak New York City 

Sou Long Island, obsèvatè nan Hamptons yo espere 50 pousan chanjman fèy ak ti koulè wouj, oranj ak lò 

otòn lan. Nan Konte Nassau ak lwès Suffolk, yo espere 40 pousan chanjman koulè ak fèy jòn,oranj, mov 

ak vèt ki gen briyans modere. Yo rapòte gen kèk zòn pye bwa izole ki nan prèske maksimòm pik. Pye bwa 

fenk kòmanse chanje nan New York City. Obsèvatè peyizaj nan Manhattan, Brooklyn ak Queens ap tann 

20 pousan chanjman fèy ak koulè oranj ak jon kap parèt sou vèt dominan nan do fèy yo. 

 

Pou jwenn plis enfòmasyon sou Fall Foliage 

Rapò sou peyizaj chak semènn lan, yon kat detaye mete sou fòm table pwogrè koulè otòn, sit obèvasyon 

pou gade bèl spektak peyizaj, te sijere pwogram otòn epi lis evenman semèn lan lè yo vizite sit entènèt I 

LOVE NEW YORK la sou www.iloveny.com. 

 

W ap jwenn rapò yo tou nan telefòn, rele gratis  800/CALL-NYS (800/225-5697) apati nenpòt kote nan 

peyi Etazini, teritwa li yo ak Kanada. 

 

Pou enfòmasyon sou peyizaj otòn adisyonèl New York tankou chwazi premye prezantasyon I LOVE NEW 

YORK Fall Foliage Report semèn lan, swiv tag achire a: #LoveNYFall sou Twitter. Jis tape #LoveNYFall nan 

bwat rechèch ki sou Twitter a epi kou kapab jwenn tout tweets sou koulè otòn Eta New York yo ak kote 

pou jwenn pi bon kote nan eta a pou wè yo.  

Pou jwenn plis enfòmasyon sou kijan pou vinn yon obsèvatè Fèy Volontè, imel non w, adrès ak nimewo 

telefòn ou nan  foliage@esd.ny.gov. 

 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


